
 

 
EMPATY долбоору: илим менен бизнестин өз ара аракеттенүүсүн чыңдоо куралы 

катары илимий-ишкердик платформа 

 
Бишкек, Кыргыз Республикасы | 22 май 2026 

 

21 май айында 2026-жылында Бишкек шаарында EMPATY долбоорунун алкагында уюштурулган Кыргыз 

Республикасынын илимий-ишкердик платформасынын (ИИП) жыйыны болуп өттү. 

Платформанын максаты — илимий коомчулук, билим берүү сектору жана бизнес ортосундагы кызматташууну 

чыңдоо, ошондой эле эмгек рыногунун негизги катышуучулары менен билим берүү системасынын ортосунда 

туруктуу өз ара аракеттенүү механизмдерин иштеп чыгуу. 

Жолугушууга жогорку окуу жайлардын, коомдук уюмдардын, Кыргыз Республикасынын Экономика жана 

коммерция министрлигинин, мамлекеттик органдардын, жеке компаниялардын өкүлдөрү жана Ош, Жалал-Абад, 

Ысык-Көл жана Нарын облустарынан келген жаштар катышты. Иш-чарага жалпысынан 30 адам катышты. 

Талкуулардын негизги багыты билим берүү программаларын өркүндөтүү жана аларды эмгек рыногунун 

талаптарына ылайык келтирүү болуп, бул жаштардын иш менен камсыз болуу деңгээлин жогорулатуу жана 

жаштарды өлкө ичинде карьера курууга шыктандыруу максатын көздөйт. 

 

Жыйындын программасына төмөнкүлөр кирди: 

 

• студенттер үчүн стажировкаларды биргелешип уюштуруу; 

• тандалган темалар боюнча студенттер үчүн конок лекцияларын өткөрүү (3 ЖОЖ); 

• ИИПнын курамын алыскы төрт облустун коомдук уюмдарынын өкүлдөрү менен толуктоо; 

• ИИПнын күн тартибин климаттын өзгөрүшүнө адаптациялануу жана аялдар ишкердигин өнүктүрүү 

маселелери менен кеңейтүү; 

Жолугушуунун жаш катышуучулары иш берүүчүлөр жана билим берүү мекемелери менен түз диалогдун 

маанилүүлүгүн белгилешти. Катышуучулардын бири мындай деди: «Мындай жолугушуулар Кыргызстандагы иш 

берүүчүлөргө чындап кандай билимдер жана көндүмдөр керек экенин түшүнүүгө жардам берет». 

Иш-чара «Кыргыз Республикасындагы жарандык коомдун демилгелерин колдоо» программасынын алкагында 

Европа Биримдиги жана Австрия Өнүктүрүү Агенттиги (ADA) тарабынан биргелешип каржыланып, Hilfswerk 

International баштаган EMPATY консорциуму тарабынан ишке ашырылды. 

Долбоор Hilfswerk International тарабынан «Ачык линия» коомдук фонду, КФСКС жана АППК менен тыгыз 

кызматташтыкта ишке ашырылууда. 

Кошумча маалымат алуу/катышуу үчүн электрондук почта аркылуу байланышыңыз: 

aslanov@hilfswerk.tj.  
Долбборду ишке ашыруучу уюм 

Бул долбоор Европа 

Биридиги тарабынан  

Биргелешип каржыланат 

 

Кыргыз Республикасындагы  Европа 

Биримдигинин Делегациясы  

 

Бишкек шаары, Эркиндик Бульвары, 

21, «Орион» Бизнес борбору, 5 

кабат, 720040, Кыргыз Республикасы 

Tel:  +996 312 26 10 00  

delegation-kyrgyzstan@eeas.europa.eu      

     
 

 

Европа Биримдиги — 27 европалык 

өлкөнү бириктирген экономикалык жана 

саясий биримдик. Ал адамдын кадыр-

баркын сыйлоо, эркиндик, демократия, 

теңдик, мыйзам үстөмдүгү жана адам 

укуктарын, анын ичинде азчылыктардын 

укуктарын коргоо сыяктуу негизги 

баалуулуктарга таянат. Европа Биримдиги 

дүйнө жүзү боюнча коомдордун, айлана-

чөйрөнүн жана экономиканын туруктуу 

өнүгүүсүн колдоп, ар бир адам үчүн 

жакшы шарттарды түзүүгө умтулат. 

ПРЕСС-РЕЛИЗ 

mailto:aslanov@hilfswerk.tj
http://eeas.europa.eu/DELEGATIONS/TAJIKISTAN/INDEX_EN.HTM
https://twitter.com/EUinTajikistan
https://www.facebook.com/EUinTajikistan
https://www.instagram.com/euintajikistan/


 

 

 

 

 

 

 
 

 
Австриянын Өнүктүрүү Агенттиги (ADA) - Австрия Республикасынын өнүгүү боюнча кызматташтыкты жана 

гуманитардык жардамды ишке ашыруучу федералдык агенттиги. ADA эл аралык уюмдар, мамлекеттик органдар, 

жарандык коом, билим берүү мекемелери жана бизнес өкүлдөрү менен тыгыз кызматташат. 

Агенттик Африкада, Азияда, Жакын Чыгышта жана Чыгыш Европадагы өнөктөш өлкөлөрдө жергиликтүү калк 

менен биргеликте жашоо шартын жакшыртуу боюнча иштерди жүргүзөт. Бул иштер билим берүү жана окутуу 

программаларын колдоо, чакан бизнести өнүктүрүү, суу менен камсыздоо жана айыл чарба тармагында 

инновациялык чечимдерди иштеп чыгуу аркылуу жүзөгө ашырылат. ADA жакырчылыкты кыскартууга, 

тынчтыкты илгерилетүүгө жана айлана-чөйрөнү коргоого багытталган ишмердүүлүктү жүргүзөт. Максат — 

бардыгы үчүн жакшы жашоо шартын жана коопсуз келечекти камсыз кылуу. 

 

 
Hilfswerk International - эл аралык кызматташтыкты өнүктүрүүгө багытталган Австриянын 

коммерциялык эмес, кайрымдуулук уюму. Уюм Борбор Азияда 2001-жылдан бери иштеп 

келет. Hilfswerk International айыл чарбасын өнүктүрүү, чакан жана орто бизнести колдоо, 

социалдык сектордогу долбоорлорду ишке ашыруу жана Борбор Азия өлкөлөрүнүн 

социалдык-экономикалык өнүгүүсү үчүн артыкчылыктуу болгон башка багыттар боюнча 

программаларды ишке ашырат. 

 

 

                      ӨНӨКТӨШ УЮМДАР: 

 

 Кыргызстандагы Мөмө-жемиш жана жашылча ишканаларынын ассоциациясы 

(AFVE) AFVE 2003-жылдын июнь айында түзүлгөн жана учурда Кыргызстандагы мөмө-

жемиш жана жашылча тармагында иш алып барган ишканалардын көпчүлүгүн 

бириктирет. Ассоциация мөмө-жемиш жана жашылча кайра иштетүү тармагын 

өнүктүрүүгө, ишканалар үчүн ыңгайлуу бизнес чөйрөнү түзүүгө жана кайра иштетилген 

айыл чарба продукцияларынын рыногун кеңейтүүгө багытталган иштерди жүргүзөт. 

AFVE — айыл чарба продукциясын өндүрүү жана кайра иштетүү менен алектенген 

юридикалык жактарды жана ишкерлерди ыктыярдуу негизде, орток кызыкчылыктардын 

негизинде бириктирген бейөкмөт, коммерциялык эмес уюм. 

 

Кыргызстандын Айылдык кеңеш берүү кызматтарынын форуму KGFRAS 2019-жылдын 

10-сентябрында түзүлгөн. Азыркы учурда ассоциация Кыргыз Республикасынын аймагында 

иш алып барган 30га жакын айылдык кеңеш берүү кызматын көрсөткөн уюмдарды 

бириктирет. Ассоциациянын негизги ишмердүүлүгү айыл чарба секторунда иштеген кеңеш 

берүү кызматтарынын мүмкүнчүлүктөрүн жогорулатууга багытталган. Бул максатта 

окутууларды өткөрүү, кызматтарды жайылтуу, мүчө уюмдардын укуктарын коргоо жана 

алардын кызыкчылыктарын мамлекеттик органдардын, коомдук уюмдардын жана 

донордук коомчулуктун алдында жактоо иштери жүргүзүлөт.  

 KGFRAS — айылдык өнүгүү жана кеңеш берүү кызматтары жаатында орток 

кызыкчылыктары бар юридикалык жактарды ыктыярдуу негизде бириктирген бейөкмөт, 

коммерциялык эмес уюм. 

 

 

 

«Оpen line» – кыздардын жана аялдардын укуктарын коргоо тармагында иш алып барган 

билим берүүчү уюм. Уюмдун негизги миссиясы — адвокациялык кампаниялар, визуалдык 

материалдар, инновация жана маалыматтык технологиялар аркылуу адам укуктары 

боюнча билимди жайылтуу. Уюм төмөнкү багыттар боюнча иш жүргүзөт: 

• Гендердик компетенттүүлүктү жана кесиптик көндүмдөрдү өнүктүрүү, тең 

мүмкүнчүлүктөрдү илгерилетүү, аялдар жетектеген ишканалардын, активисттик 

топтордун жана аялдар уюмдарынын кызматтарынын сапатын жакшыртуу.  

• Маркетинг, медиа, программалоо тармагындагы адистер менен аялдар уюмдарынын 

жана ишкер аялдардын ортосунда өнөктөштүктү өнүктүрүү.  

• Кыздар жана аялдар өз укуктарын коргой алышы үчүн мотивациялык, билим берүүчү 

жана маалымдуулукту арттыруучу материалдар катары колдонууга ылайыктуу 

инновациялык социалдык кампанияларды жана жөнөкөй IT чечимдерди иштеп чыгуу. 

Бул өзгөчө турмуштук оор кырдаалдарда турган аялдар үчүн маанилүү. 

 

 

 

 


